[bookmark: _gjdgxs]
‘Ekitiviti: Ko e feliuliuaki ‘a e ‘ea – Ko e talanoa fakakoloa

	Ngaahi tefito’i fakakaukau

‘I he ‘ekitiviti ko ‘eni, ‘oku ngaue’aki ‘e he fanau ‘a e talanoa fakatataa ke ‘omai ai e ngaahi fakakaukau pea moe lau ‘a e kakai fekau’aki mo e feliuliuaki ‘a e ‘ea.

Hili ‘a e lesoni ko ‘eni, ‘e malava ‘e he fanau ako ke nau:

· Fakamatala’i pea mo ako ki he feliuliuaki ‘a  e ‘ea  ‘i ha ngaahi founga fo’ou pea toe mahino foki.
· Tali mo faka’apa’apa’i ha ngaahi fakakaukau ‘oku ‘omai ‘e ha ni’ihi kehe fekau’aki moe feliuliuaki ‘a e ‘ea.
· Ngaue’aki e talanoa fakatataa ke fakahaa’i ai ‘enau fakakaukau, pea nau fevahevahe’aki mo e famili kotoa mo e kakai ‘o e komiuniti.
· Vahevahe pea  mai ha ngaahi fakakaukau pe ko ha tefito’i mo’oni ke fakahaa’i ‘aki ‘a e ola ‘o e ‘ilo ‘oku nau ma’u.



Ki he faiako

Ko e puipuitu’a

‘Oku tokoni lahi e talanoa fakatataa ki hono fakamatala’i ha tefito’i fakakaukau ke mahino malie. ‘Oku hanga ‘e he talanoa fakatataa ‘o fakafotunga mai ‘a e ngaahi tefito’i fakakaukau. ‘Oku malava ‘e he fanau ke nau ngaue’aki e talanoa fakatataa ke fakahaa’i ai ‘a e anga ‘enau fakakaukau, pea ‘oku toe malava ke nau ako ai mo ha fakakaukau ‘a ha taha kehe.

Ko e feliuliuaki ‘a e ‘ea koe palopalema lahi ‘aupito ia he ‘oku ne uesia e ‘atakai fakaenatula, tu’unga faka’ekomika, pea moe mo’ui ‘a e kakai. ‘Oku malava ke uesia ‘e he feliuliuaki ‘a e ‘ea e tafa’aki kotoa pe ‘o e mo’ui. ‘Oku malava leva ‘e he talanoa fakatataa ke ne fakaha mahino mai e ngaahi maumau ‘oku fakahoko ‘e he feliuliuaki ‘a e ‘ea ‘i he tapa kehekehe ‘o e mo’ui. 

Koe talanoa fakatataa ‘i he ‘ekitiviti ko ‘eni, ne fa’u ia ke ngaue’aki ‘i lokiako ke tokoni kihe fepotalanoa’aki ‘a e fanau pehe foki pea malava ke nau fai ha ngaahi talanoa fakakoloa pea mo e famili, kaungame’a pea mo e kainga

Ngaahi founga ‘o e talanoa fakatataa

‘Oku tufa kihe fanau ‘a e la’ipepa kuo ‘osi ‘i ai ‘a e talanoa fakatataa ‘oku fakataumu’a ia ke:
· Fakamatala’i e ‘uhinga ‘o e feliuliuaki ‘oe ‘ea kiate kinautolu – ‘e lava ke nau ‘omai ‘enau ‘ilo ki he saienisi ‘o e feliuliuaki ‘a e ‘ea, pea mo ha ‘ilo pe ‘oku nau ma’u.
· Fakahaa’i ‘a e fa’ahinga ongo ‘oku ma’u fekau’aki mo e feliuliuaki ‘a e ‘ea
· Fakamatala’i e ngaahi founga ke tokoni ki hono fakasi’isi’i  e palopalema ‘oku hoko koe’uhi koe feliuliuaki ‘a e ‘ea.

‘Oku ‘i ai e ngaahi la’i pepa ‘oku ‘oatu kia koe faiako, pehe kihe fanau ako, ke nau ta ai ‘enau ngaahi talanoa fakatataa.

1.  Ngaue’aki ha taha ‘o e ngaahi ngaue ko ‘eni ke kamata ‘aki ho’o ‘ekitiviti, pe ko ho’o ngaue’aki pe ‘a e taha ‘o e ngaahi tatau kuo ‘osi ‘oatu, ke ke fa’u pe ha’o talanoa fakatataa.

2. Fakamatala’i ke mahino ki he fanau ‘a e kaveinga pe tefito’i fakakaukau te nau ngaue kiai.

3.  Hili e sio ‘ae fanau kihe fakatataa, pea fakahā kia kinautolu ke nau fili ‘a e tokotaha ‘i he fakatataa ‘oku nau tui ki ai, pe ko ha tefito’i fakakaukau ‘oku nau sai’ia pe poupou kiai.

4. Fakamatala’i ‘a e fakatataa. Fakamanatu ki he fanau ako, ke nau fakakaukau kihe lau ‘a e toenga ‘o e fanau ako, ka ‘i he taimi tatau, ke nau fakapapau’i ‘enau ngaahi tefito’i fakakaukau fakataautaha. ‘Oku ha ‘i lalo e ngaahi tali pe ko e ngaahi fakakaukau ki he ngaahi fakatataa.

5. Faka’ataa ha taimi ki he fanau ke nau ako pea mo fai ha kii fakatotolo ki he ngaahi fakakaukau ‘oku ‘omai kiate kinautolu ‘e he ngaahi fakatataa.

6. Fakaloto lahi ki he fanau ke nau fa’u hanau ngaahi fakatataa pe ‘anautolu ‘o ngaue’aki e ngaahi laipepa ‘oku ‘oatu.

7. ‘Oku mahu’inga ke ‘ave e ngaahi fakatataa ki he fanau ke nau ‘alu mo ia ki honau ngaahi ‘api. ‘E malava heni ke nau fepotalanoa’aki mo honau ngaahi famili pea mo e kakai ‘o e komiuniti fekau’aki moe feliuliuaki ‘a e ‘ea, pea mo ha ngaahi founga ke ta’ofi ‘aki pe fakasi’isi’i ‘aki e hoko ‘a e palopalema ni.

Talanoa Fakatataa – Ko e ngaahi founga ke fakafepaki’i ‘aki ‘a e Feliuliuaki ‘a e ‘ea

Ko e ngaahi ‘ilo faka-saienisi

Fekumi ki he ngaahi palopalema ‘oku hoko ki he ‘atakai fakalukufua (‘ikosisitemi)
· Ko e lahi ange ‘ae kasa kona koe Kaponi Tai’okisaiti ‘i he ‘ea, ‘oku tokoni lahi  nai ki he tupu mo e mo’ui lelei ‘a e ‘akau? (‘Io, ka ‘oku ne fakatupu ‘e ia ‘a e palopalema hange koe loloa ange ‘a e la’ala’a, pea toe māfana ange ‘a e ‘ea).
· Ko e tupu ange ‘a e māfana ‘o e ‘ea, ‘oku ne uesia ‘a e ngaahi nofo’anga ‘o e ngaahi monumanu mo e manupuna ‘o ha fonua.
· ‘Oku malava ‘e he ‘ulu’akau pehe ki he fanga monumanu ‘o matu’uaki (‘E ki’i loloa pea malava ke toki hoko)
· Ko e loloa ange ‘a e fa’ahita’u māfana, ‘oku malava ke tupu pea mo’ui fuoloa ai e ngaahi me’a mo’ui ‘e ni’ihi. (‘Oku mo’oni ‘eni, ka ‘i he taimi tatau ‘oku fiema’u ‘a e  ‘ea mokomoko ke tokoni ki he fakafua ‘o e ‘akau.

Fekumi ki he ngaahi me’a ‘oku ne fakatupu e feliuliuaki ‘a e ‘ea
· ‘Oku feliuliuaki ma’u pe ‘a e ‘ea ia. (‘Oku feliuliuaki ‘a e ‘ea, ka ‘oku toe makehe ange ‘ene hoko ‘a’ana ‘i he ngaahi ‘aho ni.)
· Ko e ngaahi mo’unga afi (Ka ‘oku  si’isi’i hifo ‘aki e peseti ‘e 1 ‘a e kaponi tai’okisaiti ‘oku ma’u mei he mo’unga afi, ‘i he kaponi tai’okisaiti ‘oku ma’u mei he ngaahi ngaue’anga kehekehe tupu mei he ngaue ‘a e tangata)
· ‘Oku ma’u e ngaahi fakamatala  falala’anga ko e tangata ‘oku lahi taha ‘ene fakatupu e feliuliuaki ‘a e ‘ea (‘Oku ‘osi fakamo’oni’i faka-saienisi ‘eni)
· Na’e ‘osi ‘i ai pe ‘a e kaponi tai’okisaiti ‘i he ‘etimosifia (‘Oku mo’oni, ka ‘oku toe lahi ange ‘a e kasa ko eni tupu mei he ngaue ‘ae tangata)

Fekumi ki he ngaahi fakakaukau fekau’aki mo e taimi ‘o e momoko
· Ko e ha ‘a e ‘uhinga ki he māfana makehe ‘a e funga ‘o e mamani? Lolotonga ‘oku momoko ‘a e ‘ea! (Ko e anga ia ‘a e sio)
· Hange nai ‘oku ‘i ai ha ki’i liliu ki he Feliuliuaki ‘a e ‘ea? (Ko e anga pe ‘a e fakakaukau)
· Ko e ‘aho koee ‘oku momoko ai, ko e tukunga pe ia ‘o e ‘ea faka’aho, ka ‘oku ‘ikai koe tukunga ia ‘a e ‘ea pe kalaimeiti (climate) ‘o e feitu’u koia (‘Oku fakapapau’i fakasaienisi ia)
· ‘Oku kau lelei ange ki he tokolahi ‘ae taimi ‘oku mamafana ai e fa’ahita’u momoko ( Ko e fakakaukau pe)

Fekumi ki he ngaahi ongo ‘oku ma’u ‘ehe kakai fekau’aki moe feliuliuaki ‘a e ‘ea

· Tau nonga pe tautolu – koe liliu ia ‘e toki hoko ia ‘amui
· ‘Oku ou ongo’i ilifia ki he me’a ‘e hoko kiate au ‘i he kaha’u
· ‘Oku ou loto mamahi keu fanongo ki he kakai ‘oku nau faka’ikai’i ‘a e feliuliuaki ‘o e ‘ea ‘o pehe ‘oku ‘ikai hoko.
· ‘Oku ou manava si’i he taimi lahi na’a uesia ‘e he feliuliuaki ‘a e ‘ea ‘a e ngaahi fa’ahita’u
· ‘Oku lelei ‘aupito pe ke tau ongo’i teteki ki he palopalema ni, he ko e palopalema ni ‘oku lolotonga hoko ia.
· ‘Oku ou fa’a ongo’i fakatomala lahi he taimi ‘oku faka’uli ai ‘eku tangata’eiki ‘o ‘ave au ki he ako.
· ‘E malava pe he’eku ki’i tokoni si’isi’i ‘i he ‘aho taautaha ke solova e palopalema ‘o e feliuliuaki ‘a e ‘ea, ke ne ‘omai ha ‘amanaki lelei kiate au ki he kaha’u.
· Ko e palopalema ko ‘eni ko e fakatupunga ia ‘e he kakai kuo nau matu’otu’a – ‘oku ‘ikai teu kau au ai.

Ko e ngaahi me’a ke tau fai ke fakasi’isi’i e hoko ‘a e palopalema ‘o e feliuliuaki ‘a e ‘ea

· ‘Oku ‘ikai malava ke fai ha tokoni kae’oua kuo kau fakataha ‘a e kakai mo e ngaahi fonua kotoa pe ke tokoni ki he palopalema ni. (Neongo ko e palopale ma ni ‘oku fiema’u ke fai ha ngaue fakamamani lahi ki ai, ka ‘oku malava pe he’ete ki’i ngaue fakafo’ituitui mo hoto famili mo e kaungame’a ‘o tokoni ke fakasi’isi’i ‘a e palopalema ni.)
· ‘Oku tokoni lahi ‘a lue lalo pea mo e heka pasikala ke fakasi’isi’i ‘a hono  tukuange ‘o e kasa kona ‘oku ne fakatupunga ‘a e feliuliuaki ‘a e ‘ea. (Ko e ngaahi kasakona mei he me’alele ‘oku ne fakatupunga ‘a e palopalema lahi ‘i ‘Aotealoa ni)
· ‘Oku tokoni lahi ‘ete fakatau mei he ngaahi fale sekeniheni ki hono fakasi’isi’i e palopalema ‘o e fakaveve. (‘Oku tokoni lahi heni kihe fakasi’isi’i ‘o e kasa kona ‘oku tuku atu ‘e he ngaahi ngaue’anga pehe kihe ngaahi kasakona ‘oku tuku atu mei he laku’anga veve).
· ‘Oku mahu’inga ke tuku atu e ngaahi fakamatala ke ‘ilo ki ai e kakai kotoa pe. (Ko e feliuliuaki ‘a e ‘ea ko e palopalema fakakolo, fakafonua, pea fakamamani lahi foki).
· ‘Oku malava pe keu teuteu ha me’atokoni ‘i hoku ‘api, ‘o ‘ikai kau ai ha kakano’i manu 
· ‘Oku malava pe keu kau atu ki ha polokalama to ngoue ‘a e kominiuti. (‘Oku tokoni lahi ‘a e ‘ulu ‘akau ki hono fakasi’isi’i ‘o e kaponi tai’okisaiti ‘oku ‘i he ‘ea).
· ‘Oku mahu’inga keu ‘uluaki fakakaukau’i ‘a e ngaahi me’a oku ou fakatau pe ‘oku ‘aonga pe ‘ikai. 
· ‘Oku ou kau ma’u pe he ngaahi laka fakahā loto ki he feliuliuaki ‘a e ‘ea, ka ‘oku te’eki pe ke hā mai ha liliu ia. (Ko e feliuliuaki ‘a e ‘ea ko e palopalema ia ‘oku fiema’u ‘a e vaha’a taimi loloa ke fai ha ngaue ki ai).

